
REZIME 
U cilju osiguranja ispravnosti i pouzdanosti rada ispitne opreme u akreditiranim laboratorijama po 
standardu BAS EN ISO/IEC 17025/2000 potrebno je osim provođenja postupaka održavanja dokazati 
i sam kvalitet provedenog održavanja. Najbolji način za dokazivanje kvaliteta izvedenog održavanja je 
da se kalibrišu dijelovi ili cijeli sistem koji je bio podvrgnut postupku održavanja. Značaj izvođenja 
kalibracije sa primjerom iz prakse će biti prikazani u ovom  radu. 
 
Ključne riječi: održavanje,  kalibracija, ispitna oprema 
 
ABSTRACT 
In order to ensure the accuracy and reliability of test equipment in accredited laboratories according 
to standard BAS EN ISO / IEC 17025/2000 should, in addition to carrying out maintenance work on a 
way to prove himself the quality of maintenance performed. The best way to demonstrate the quality of 
maintenance is performed to calibrate the parts or the whole system was subjected to treatment 
processes. The importance of performing the calibration with the practices will be presented in this 
paper. 

1. UVOD 
 
Ispitni laboratoriji koji su ispunili zahtjeve standarda BAS EN ISO/IEC 17025:2005 iz oblasti 
ispitivanja imaju kontinuiranu i paralelnu potrebu za usavršavanjem svog osoblja kao i 
održavanjem pravilnog rada svoje ispitne opreme. Međutim, ma kako da je osoblje obučeno i 
odgovorno u svom radu, a kvalitet održavanja ispitne opreme na zavidnom nivou dolazi se do 
pitanja da li je provedeni proces održavanja obezbjedio tačan rezultat dobijen ispitivanjem na 

opremi koja je prošla kroz proces ili jedan od procesa održavanja. Najbolji način za 
dokazivanje kvaliteta izvedenog održavanja je da se kalibrišu dijelovi ili cijeli sistem koji je u 
upotrebi. 
 
 
2. ODRŽAVANJE  
 
Proces održavanja u ispitnom laboratoriju je nezaobilazan faktor koji je proistekao iz zahtjeva 
standarda BAS EN ISO/IEC 17025/2000 zbog potrebe da ispitna oprema radi tehnički 
ispravno a u cilju dobijanja upotrebljivih rezultata ispitivanja. Sam postupak  održavanja se 
dijeli na: [3] 

-tekuće održavanja, 
-plansko održavanje, i  
-neplansko održavanje. 

 
Tekuće održavanje je prvi nivo koji podrazumijeva da ispitivači nakon svakog provedenog 
ispitivanja, ispitni uređaj očiste i po potrebi podmažu. Ovo održavanje obično ne zahtijeva 
izvođenje kalibracije dijelova ispitne opreme ili cjelokupnog ispitnog uređaja. Nadzor i način 
samog održavanja  definiše tehnički rukovodilac u ispitnom laboratoriju koji može biti različit 
od slučaja do slučaja. 
 
Plansko održavanjanje se vrši u unaprijed definiranim intervalima da bi se spriječili 
eventualni kvarovi. Ovo održavanje osim unaprijed utvrđenih datuma u izradi plana 
održavanja opreme, zahtijeva izvođenje kalibracije nakon provedenog procesa održavanja. 
Odluku o kojoj vrsti kalibracije se radi i koji dijelovi ispitnog uređaja ili cjelokupni ispitni 
sistem će biti kalibrisani donosi tehnički rukovodilac. Naravno, može biti takvih (izolovanih) 
slučajeva planskog održavanja gdje nije potrebno izvoditi kalibraciju nakon provedenog 
procesa održavanja. 
 
Neplansko održavanje je održavanje koje se provodi naknadno tj. nakon pojave kvara. Ovo 
održavanje obično zahtijeva izvođenje kalibracije jer se radi o komplikovanim kvarovima koji 
u sebi sadrže kvar ne jednog već nekoliko dijelova nekog ispitnog uređaja. Nakon provedenog 
procesa korektivnog održavanja tehnički rukovodilac obavezno mora da zahtijeva provođenje 
kalibracije dijelova ispitnog uređaja ili cjelokupnog ispitnog uređaja.  
Zbog planiranja i izvođenja održavanja ispitne opreme te kalibracije iste nakon provedenog 
procesa održavanja u ispitnom laboratoriju potrebno je izraditi sljedeće dokumente koji su 
definisani tačkom 5.5 standarda BAS EN ISO/IEC 17025/2000, a to su: 

-matični list, 
-upustvo za rukovanje opremom, 
-evidencija o nastalim kvarovima opreme,  
-evidencija o održavanju opreme, i 
-evidencija o izvršenim kalibracijama. 

 
 
3. KALIBRACIJA 
 
3.1 Pojam kalibracije 
Kalibracija je skup aktivnosti koji utvrđuje, u skladu sa određenim uslovima, odnos između 
promjenjivih indiciranih vrijednosti na mjernom uređaju ili mjernom sistemu, ili vrijednosti 
predstavljenih pomoću referentnih materijala, i korespondirajućih veličina realiziranih 
pomoću standarda. [2] 

3.2 Odstupanja kalibrisanih vrijednosti 
Kraće definisani pojam kalibracija je: "Utvrđivanje odstupanja vrijednosti očitanih sa 
indikatora ispitne mašine u odnosu na etalonske vrijednosti očitanih sa etalona." [4] 
Ta odstupanja u odnosu na etalonska mogu da budu: 

1.veća od etalonskih (+), 
2.manja od etalonskih (-), 
3.veća i manja od etalonskih (+/-), i 
4.ista kao etalonska (=). 

Ova odstupanja se obično prikazuju kao procentualne (%) vrijednosti, a njihova veličina 
definisana je u pripadajućim standardima. [2] 
 
 
4. PRIMJER IZ PRAKSE 
 
Mehanički laboratorij Metalurškog instituta "Kemal Kapetanović" Univerziteta u Zenici, 
posjeduje uređaj (sl.1.): Univerzalna hidraulična mašina za statička ispitivanja – Kidalica 500 
kN.  
 

      
     Slika 1. Kidalica 500 kN                         Slika 2. Pretvarači za silu+MGCplus (etaloni) 
 
Dana 8.09.2011., godine uređaj je počeo propuštati ulje, što je dovelo do nesrazmjera u 
vrijednostima sile koju pokazuje indikator mašine i vrijednostima sile koju pokazuje etalon 
(sl.2.). Ovaj kvar bi imao za posljedicu narušavanje sistema kvaliteta koji se sprovodi u MH 
laboratoriju u skladu sa standardom BAS EN ISO/IEC 17025/2000 na taj način da bi pogrešne 
vrijednosti sile dale automatski i pogrešne vrijednosti napona što se odmah primjetilo. Da se 
navedeno ne bi dogodilo, Tehnički rukovodilac je locirao kvar koji se nalazio na prelazu 
cijevi za dovod ulja/glavni ventil za nanošenje sile. Nakon toga kvar je evidentiran u 
popratnoj dokumentaciji koja se zove: Evidencija o nastalim kvarovima (prilog A).  
Poslije navedenog, 14.09.2011., godine je izvršena sanacija kvara kidalice koja se upisuje u 
popratnu dokumentaciju: Evidencija o održavanju opreme (prilog B). Kidalica je poslije 
sanacije opterećena na pritisak do 100% vrijednosti sile kako bi se još jednom provjerilo da li 
uređaj propušta ulje na istom ili nekom drugom mjestu. Ova provjera je pokazala da je uređaj 



188 

tehnički ispravan i spreman za izvođenje kalibracije tj., provjeru tačnosti pokazivanja 
indikatora mašine. Dobijene vrijednosti kalibracije su potvrdile da kidalica ima odstupanje u 
skladu sa vrijednostima koje su predviđene standardom BAS EN ISO 7500-1/2005. Po 
završetku izvođenja kalibracije, uvedeno je u popratnu dokumentaciju koja se zove: 
Evidencija o izvršenim kalibracijama (prilog C), da je kalibracija obavljena sa tačnim 
datumom njenog izvođenja.  
 
5. ZAKLJUČAK 
 
U ovom radu je opisan značaj kalibracije kao potvrde kvalitetno izvedenog održavanja ispitne 
opreme. Kalibracija je neophodan uslov bez kojeg bi bilo nemoguće provesti i održavati 
zahtjeve standarda BAS EN ISO/IEC 17025/2000 bitne u procesu ispitivanja i normalnog 
rada bilo koje akreditirane laboratorije koja se bavi ispitivanjem u akreditiranom području. 
Pošto je kalibracija ispitne opreme jedan od uslova koje zahtijeva standard BAS EN ISO/IEC 
17025/2000 proizilazi da je održavanje ispitne opreme obavezno. Takođe ono predstavalja 
vezu između dokumenata ispitnog laboratorija koji su proizišli iz ispunjavanja zahtijeva 
standarda i osoblja koje izvodi ispitivanje, i osoblja koje direktno učestvuje u samom procesu 
održavanja.  

Prilog B 

